
1. Introducion

Neste traballo presentamos a posta en practica dunha proposta didactica na Educacién Primaria
na area de matematicas, particularmente da estatistica. Seguirase a Aprendizaxe Baseada en
Proxectos (ABP), a cal destaca por ser unha metodoloxia eficaz para favorecer a motivacion e a
aprendizaxe do alumnado. A proposta estara centrada na andlise estatistica dos habitos saudables
na contorna do alumnado, co que teran que facer unha recompilacién de diferentes datos para a
sua posterior analise.

2. Fundamentacidn tedrica

0 razoamento estatistico é un compofiente esencial da aprendizaxe (Arteaga, Batanero, Contreras
e Diaz, 2011) polo que a sua incorporacion aos curriculos é unha evidencia (Batanero, 2000). O
ensino desta debe estar centrado na contextualizacién, orientado a un sentido practico, o que
motivara ao alumnado (Del Pino e Estrella, 2012; Edilia e Gélvez, 2019). Deste modo, unha das
mellores formas de aprender estatistica é a través da aprendizaxe baseada en proxectos (Arteaga,
Batanero, Contreras e Diaz, 2011). Isto débese a que estes permiten introducir os pasos da
investigacion en torno a un problema real, o que leva implicito unha contextualizacién e a
realizacidn de actividades realistas (Batanero e Diaz, 2004). Os pasos a seguir seran semellantes
aos dos investigadores: propoifier un problema, decidir os datos que se queren recoller, recollida
e andlise dos mesmos e establecemento das conclusiéns (Batanero e Diaz, 2004; Arteaga,
Batanero, Contreras e Diaz, 2011). Traballando asi, o alumnado teria un papel activo, adquirindo
responsabilidades e fomentando a stia autonomia (Dominguez, Fernandez, Fraile e Sanchez,
2021).

3. Desenvolvemento da experiencia

A proposta levarase a cabo na materia de matematicas. As actividades agruparanse en tres fases:
fase inicial (repaso e motivacion), fase de desenvolvemento (posta en practica do proxecto) e fase
final (analise e avaliacién do proxecto; incluindo todos os seus elementos).

Na fase inicial programaranse a cabo as tres primeiras actividades, coas que se pretende repasar
algtins contidos estatisticos, que xa deberian ter traballado o curso anterior, e cofiecer as ideas
previas do alumnado, asi como motivar e suscitar o seu interese pola tematica. Na fase de
desenvolvemento, realizaranse seis actividades, que ocupan o papel central desta proposta. Irase
introducindo ao alumnado de xeito paulatino na investigacion coa fin de que entendan como se
levan a cabo os estudos estatisticos (Arteaga, Batanero, Contreras e Diaz, 2011). A fase final
consistira na avaliacién do traballo desenvolto ao longo do proxecto. A docente empregara
diferentes instrumentos de avaliacion, coa fin de que esta quede o mais completa posible.
Ademais, explicara todo o proceso ao alumnado e, ao longo dos seguintes dias, dara as notas finais,
asi como o reforzo positivo, coa fin de mellorar nas seguintes investigacions e proxectos.

4., Reflexions finais

O traballo estatistico foi o motor desta situaciéon de aprendizaxe e o alumnado construiu
cofiecementos importantes, tales como a realizacion e interpretacion das taboas de frecuencia ou
os diagramas de barras, que aparecen na Figuras 1. Ademais, cofieceron o funcionamento das
enquisas a hora de recoller datos, coa stia posterior analise, tal e como demostraron nos seus
informes e exposicions.

Figura 1. Esquema das actividades levadas a cabo en cada sesion.
Tdboas de frecuencias realizadas polo alumnado  Grdficos de barras feitos polo alumnado

Por outro lado, estas aprendizaxes non foron tedricas nin abstractas, senédn que o alumnado tivo
que desenvolver un proceso de aplicacién constante debido 4 contextualizacién do proxecto. Os
nenos e as nenas demostraron entender o procedemento dun estudo estatistico, valorando a sda
importancia e aproximandose a unha nova forma de traballo. Ademais, relacionado coa labor
investigadora, o alumnado puido volverse critico analizando a presenza ou ausencia de habitos
saudables na sociedade e concienciandose da relevancia dos mesmos.

Como traballo futuro, poderia introducirse un novo instrumento de avaliacién que atendese ao
comporiente afectivo do alumnado cara as matematicas. Seria interesante que o alumnado
cubrise unha enquisa con preguntas referidas 4s emociéns que sentiron ou as sensaciéns que
experimentaron ao longo do proxecto. Estes {tems permitirian a analise das variables afectiva,
cognitiva e conductual, podendo engadilos na enquisa proposta, dando asi lugar a novas
conclusiéns do proxecto presentado.

